
পঞ্চম পরিচ্ছেদ
রা: ফিরিতে ফিরিতে ঘুরিতে ঘুরিতে সেই অশ্বারোহী সেনা পাৰ্ব্বত্য পথে চলিল । যে রন্ধ্র পথের পাশ্বস্থ পৰ্ব্বতের উপর আরোহণ করিয়া মাণিকলাল রাজসিংহের সঙ্গে দেখা করিয়া আসিয়াছিল, বিবরে প্রবিশুমান মহোরগের স্যায় সেই অশ্বারোহিশ্রেণী সেই রন্ধ্রপথে প্রবেশ করিল। অশ্ব সকলের অসংখ্য পদবিক্ষেপধ্বনি পৰ্ব্বতের গায়ে প্রতিধ্বনিত হইতে লাগিল— এমন কি, সেই স্থির শব্দহান বিজন প্রদেশে আবোঙ্গীদিগের অস্ত্রের মৃদু শব্দ একত্রে সমুপিত হইয়া বোমহর্ষণ প্রতিধ্বনির উৎপত্তির কাবণ হইতে লাগিল। মাঝে মাঝে অশ্বগণের হেযারব—আর সৈনিকের ডাক হাক ! পৰ্ব্বততলে যে সকল লতা গুল্ম ছিল—শব্দাঘাতে তাহার পাতা সকল কাপিতে লাগিল। ক্ষুদ্র বন্য পশু পক্ষী কাট যাহারা সে বিজ্ঞন প্রদেশে নিৰ্ভয়ে বাস করিত, তাহারা সকলে দ্রুত পলায়ন করিল। এইরূপে সমুদায় অশ্বারোহীর সারি সেই রন্ধ্রপথে প্রবেশ করিল। তখন হঠাৎ গুম করিয়া একটা বিকট শব্দ হইল । যেখানে শব্দ হইল, সে প্রদেশের অশ্বারোহীরা ক্ষশকাল স্তম্ভিত হইয়া দাড়াইল । দেখিল, পৰ্ব্বতশিখরদেশ হইতে বৃহৎ শিলাখণ্ড পৰ্ব্বতচু্যত হইয়া সৈন্যমধ্যে পড়িয়াছে। চাপে একজন অশ্বারোহী মরিয়াছে আর এক জন আহত হইয়াছে।
দেখিতে দেখিতে, ব্যাপার কি তাহ কেহ বুঝিতে না বুঝিতে আবার সৈন্যমধ্যে শিলাখণ্ড পড়িল-এক, দুই, তিন, চারি, ক্রমে দশ পচিশ–তখনই একেবারে শত শত ছোট বড় শিলা বৃষ্টি হইতে লাগিল—বহুসংখ্যক অশ্ব ও অশ্বারোহী কেহ হত কেহ মাহত হইয়া, পথের উপর পড়িয়া সঙ্কীর্ণ পথ একেবারে রুদ্ধ করিয়া ফেলিল। অশ্বসকল আরোহী লইয়া পলায়নের জন্য বেগবান হইল— কিন্তু অগ্রে পশ্চাতে পথ সৈনিকের ঠেলাঠেলিতে অবরুদ্ধ—অশ্বের উপর অশ্ব, আরোহীর উপর আরোহী চাপিয়া পড়িতে লালি—সৈনিকের পরস্পর অস্ত্রাঘাত্ত

		 এই পাতা শেষ সম্পাদিত হয়েছে ০৮:৩৪টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

